
MUSIKA. Exkixuko abeslari ohi Alex Sarduik eta beste hiru gaztek osatzen dute taldea; Oihukak atera du lana 

Gitarra doinuak nagusi dira 
Gernikako Gatibu taldearen 
estreinako diskoan 
Lanerako Robe Iniestak eta Fito Cabralesek 
abesti bana kantatu dute euskaraz 

E, Ezkerra I BILBO 

Rocka bere adierarik zabalene
an, Oihuka disketxeko Ritxi 
Aizpururen hitzetan, Gatibu tal
dearen aurkezpen lana, Zora
mena, aurtengo rock diskorik 
indartsuena bilakatzeko bidean 
da, «Lanean gitarrak dira nagu
si, baina, era berean, ahotsak 
toki garrantzitsua betetzen du. 
Lehenengoen indarra Alex Sar
duiren ahotsari ezin hobeto uz
tarturik agertzen da: nahaske
tan, elementu biak maila bere
an mantendu dituzte». 

Gatiburen historia Alex Sar
dui eta Haimar Arejitari loturik 
dago . Exkixuko abeslari ohiak 
bazuen musikara itzultzeko go
goa, eta Arejitarengana jo zuen 
buruan zuena kanporatzen la
gun ziezaion. Baina asmo han
dirik gabe jaio zena seriotasun 
ukitua hartuz joan zen. Sardui 
eta Arejitari Mikel Caballero 
-baxua eta sanplerra-, eta 
Gaizka Salazar -bateria- gai
neratuko zitzaizkien, eta, taldea 
eraturik, izena aukeratzea bes
terik ez zitzaien falta. «Bere bai-

tan esanahi bi dituelako aukera
tu genuen Gatibu, bi adiera ho
rietan geure bizitza laburbildu
rik dagoelako: egoeraren eskla
bo gara batetik, eta preso 
bestetik», azaldu du Sarduik. 

Gernika aldean mamitzen ari 
zenaren oihartzunak iritsi zi
tzaizkion Aizpururi , eta, Alex 
Sardui zertan zebilen jakiteko 
irrikaz, herrira gerturatzea era
baki zuen Oihukakoak. «Ordu
rako maketa prestaturik zeuka
ten, eta hor jada abestien inda
rra antzeman zitekeen». Eta 
horrela aurkeztu zitzaien diskoa 
grabatzeko aukera. Inaki Anto
nek -Platero y Tu-ko kide ohi 
eta Extremoduroko gitarrista
Muxikan (Bizkaia) duen estu
dioan grabatu zuten hura, An
ton bera eta Batiz teknikari zire
la. Gatibukoen ilusio eta gogo
ek lan talde osoa kutsatu zuten 
berehala, hainbeste, ezen bi 
teknikariak koroak jartzera ani
matu ziren. Handik zebiltzan 
Extremoduroko Robe Iniesta 
eta Platero y Tuko Fito Cabra
les ere gaineratu zitzaizkien, eta 
orain arte ikusi gabe zegoena: 

disko rako euskaraz abesti bana 
kantatu zuten -Robek Mila 
doinu aidien eta Fitok Urepel-. 

«Hasiera batean koroak egi
teko deitu genien. Baina kan
tuen indarrak preso hartu zi
tuen, eta euskaraz abestera au
sartu ziren» , azaldu du 
Aizpuruk. «Robe, Fito eta Inaki
rekin kolaboratzea luxu bat izan 
da guretzat», dio Sarduik. Bes
talde, zenbait kantutan Gatibu
koek Inigo Ibarretxeren alboka 
eta Antonen hammond organoa 
izan dituzte lagun. 

Zoramena-k hamar kantu bil
tzen ditu. Gatibuk datorren ur
teko martxoa aldera ekingo die 
diskoa aurkezteko zuzeneko 
kontzertuei. 

"Hau paraderoa!" 

